
Akureyri, 19. ágúst 2021 

MÍ202107-0046/ 6.09 / S.G. 

 
 
Umsögn Minjastofnunar um deiliskipulag fyrir  hafnar- og 
athafnasvæði á Ólafsfirði 
 

Með tölvupósti sendum 9. júlí 2021 óskaði skipulags- og 

tæknifulltrúi Fjallabyggðar eftir umsögn Minjastofnunar Íslands um 

deiliskipulagslýsingu fyrir  hafnar- og athafnasvæði á Ólafsfirði. 

Skipulagstillagan og greinargerð er dagsett 25.6.2021.  

Skipulagssvæðið tekur til Ólafsfjarðarhafnar og athafnasvæðum 

henni tengdri. Svæðið er um 11 ha að stærð og afmarkast af 

gámasvæði við Vesturstíg til vesturs, bryggjukanti og varnargörðum 

til norðurs, Námuvegi til austurs, Múlavegi, Strandgötu og Ægisgötu 

til suðurs. 

 

Í umsögn Minjastofnunar um skipulagslýsinguna dagsett 30 apríl sl. 

(MÍ202104-0078/6.09/S.G.) fór Minjastofnun frammá 

endurskoðun fornleifaskráningar fyrir svæðið til samræmis við 

gildandi staðla. Það hefur nú verið gert og má sjá 

fornleifaskráninguna sem viðauka við greinargerð skipulagsins 

(Hákon Jensson Fornleifaskráning vegna deiliskipulags á athafna- 

og hafnarsvæðis Ólafsfjarðar. Búnaðarsamband Eyjafjarðar. 

Rannsóknarskýrslur 2021/4). Einnig var farið frammá að byggingar 

á svæðinu yrðu listaðar upp og má sjá þann lista í greinargerðinni en 

á svæðinu eru engin hús sem falla undir lög um menningarminjar.  

 

Alls voru skráðar heimildir um 33 fornleifar á svæðinu en engar 

þeirra eru sýnilegar á yfirborðinu. Í ljósi þess að svæðið hefur verið 

athafnasvæði lengi og ólíklegt að minjar séu ennþá undir sverði telst 

skráningin fullnægjandi mótvægisaðgerð og hefur Minjastofnun 

Íslands ekki athugasemdir við fyrirhugaðar framkvæmdir. 

 

Rétt er að vekja athygli á 2. mgr. 24. gr. laga um menningarminjar 

nr. 80/2012 en þar segir:  „Ef fornminjar sem áður voru ókunnar 

finnast við framkvæmd verks skal sá sem fyrir því stendur stöðva 

framkvæmd án tafar. Skal Minjastofnun Íslands láta framkvæma 

mailto:$%7b@IF(case.involvedparty.name
mailto:$%7b@IF(case.involvedparty.address.streetname
mailto:$%7b@IF(case.involvedparty.address.streetnumber
mailto:$%7b@IF(case.involvedparty.address.postcode
mailto:$%7b@IF(case.involvedparty.address.city


Vakin er athygli á því að skv. 51 gr. laga um menningarminjar nr. 80/2012 eru ákvarðanir Minjastofnunar Íslands skv. 
20., 23., 24., 28., 42. og 43 gr. sömu laga endanlegar á stjórnsýslustigi og ekki kæranlegar til æðra stjórnvalds. 
Jafnframt er vakin athygli á því að skv. 21. gr. stjórnsýslulaga nr. 37/1993 getur aðili máls óskað eftir skriflegum 
rökstuðningi stjórnvalds fyrir ákvörðun hafi slíkur rökstuðningur ekki fylgt ákvörðuninni þegar hún var tilkynnt. Beiðni 
um rökstuðning fyrir ákvörðun skal bera fram innan 14 daga frá því að aðila var tilkynnt ákvörðunin og skal stjórnvald 
svara henni innan 14 daga frá því hún barst. 

 
 
 

vettvangskönnun umsvifalaust svo skera megi úr um eðli og umfang 

fundarins. Stofnuninni er skylt að ákveða svo fljótt sem auðið er 

hvort verki megi fram halda og með hvaða skilmálum. Óheimilt er 

að halda framkvæmdum áfram nema með skriflegu leyfi 

Minjastofnunar Íslands.“ 

 

Virðingarfyllst, 
 

 
Sædís Gunnarsdóttir 
Minjavörður Norðurlands eystra 
 
Afrit sent:   
Skipulagsstofnun       
         

      
          
          

           
 


